
   No                     			                                                                         «         »   «     »   2022 թ.


«ԶԱՐԴԱԳԻՐ» ԿՐԹԱԿԱՆ ՆԱԽԱԳԾԻ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

      Ղեկավարվելով «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ «Զարդագիր» կրթական նախագծի ծրագիրն իրականացնելու նպատակով՝

Հ Ր Ա Մ Ա Յ ՈՒ Մ    Ե Մ՝

	1. Հաստատել «Զարդագիր» կրթական նախագծի ծրագիրը` համաձայն հավելվածի:
	2. «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ ««Զարդագիր» կրթական ծրագիր») հատկացնել է 9990.0 հազար (ինը միլիոն ինը հարյուր իննսուն հազար) դրամ՝ 2022 թվականին «Զարդագիր» կրթական նախագծի ծրագիրն իրականացնելու համար:
        3. Նախարարության ֆինանսաբյուջետային վարչության պետին՝
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի     2-րդ կետում նշված գումարը «Օրացույց. Գիտաստեղծագործական նախաձեռնությունների միավորում» հասարակական կազմակերպությանը հատկացնելու մասին պայմանագիր (այսուհետ` պայմանագիր),
    4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
   5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:


ՎԱՀՐԱՄ ԴՈՒՄԱՆՅԱՆ

Հավելված
ՀՀ կրթության, գիտության,
մշակույթի և սպորտի նախարարի
-------  ------- 2022 թ.
N --------------հրամանի
ԾՐԱԳԻՐ
«Զարդագիր» կրթական նախագծի

	1
	Կազմակերպության անվանում
	«Օրացույց. Գիտաստեղծագործական նախաձեռնությունների միավորում» ՀԿ

	2
	Կազմակերպության գտնվելու վայր
	ՀՀ, ք.Երևան, Հանրապետության փողոց, 82 շ., 8բն

	3
	Ծրագրի անվանում
	«Զարդագիր» 2 (մաս 3) կրթական նախագծի ծրագիր

	3.1
	Բովանդակություն
	Ծրագրի շրջանակներում կազմակերպվելու է վարպետաց դաս՝ նախատեսված դպրոցականների համար։ 
Վարպետաց դասը բաղկացած է 3 մասից՝
1. «Զարդագիր» հաղորդաշարի «Հայկական մանրանկարչություն» հաղորդման դիտում,
1. քննարկում մասնագետի հետ,
1. գործնական հատված, որի ընթացքում երեխաները նկարում և կգունազարդում են կիսով չափ եզրագծված զարդագիր Զ տառը՝ օգտագործելով այն գույները, որոնք առավել հաճախ են հանդիպում հայկական մանրանկարներում։
Վարպետաց դասն անցկացվելու է Շիրակի, Լոռու և Տավուշի մարզերում։ Հետագայում նախատեսվում է ընդգրկել նաև մյուս մարզերը։ Յուրաքանչյուր մարզում անցկացվելու է 8-10 վարպետաց դաս։ Ամեն դասի մասնակիցների թիվը՝ 25-28 աշակերտ և յուրաքանչյուր դպրոցից 2 ուսուցիչ։ 
Վարպետաց դասի ընթացքում երեխաները ոչ միայն ձեռք են բերում գիտելիք հայակական մանրանկարչության, գույների ստացման մասին և հաղորդումը քննարկում մասնագետի հետ՝ ստանալով բոլոր հետաքրքրող  հարցերի պատասխանները, այլ նաև հնարավորություն ունեն գործնական հատվածում շոշափել մագաղաթը, հատուկ ծառատեսակից պատրաստված թուղթը և գունազարդել զարդագիր տառը այդքան հայտնի որդան կարմիրից պատրաստված կարմիր  ներկով։ 
Այս վարպետաց դասը նպատակային է նաև ուսուցիչների համար։ Հայկական մանրանկարչություն թեման ներկայացնելիս պահանջվում է որոշ մասնագիտական գիտելիքներ։ Ուսուցիչները մասնագետի հետ կարող են քննարկել իրենց հուզող մասնագիտական հարցերը, այն խնդիրները, որոնց ուսուցիչները կարող են բախվել հաղորդումը՝ որպես դասընթացը լրացնող գործիք,  օգտագործելու դեպքում։ 
Դպրոցներին տրամադրվում է մագաղաթի օրինակ, որը կծառայի որպես նմուշ դպրոցներում նման վարպետաց դաս կազմակերպելու ժամանակ։


	3.2
	Նպատակ
	1. Ներգրավել մարզերի դպրոցների աշակերտներին,
1. ներկայացնել հայկական ձեռագրական արվեստը, հայկական մանրանկարչությունն ու ներկերը,
1. հաղորդակից դարձնել անցյալի արժեքներին,
1. հետաքրքրություն առաջացնել հայկական մշակույթի հանդեպ,
1. զարգացնել երեխաների ստեղծագործ միտքը,
1. նպաստել ուսուցման ինտերակտիվ մեթոդների կիրառմանը,
1. կազմակերպել ուսուցիչներին ուղղորդող վարպետաց դաս,
1. խթանել երեխաների ինքնաարտահայտումը։

	3.3
	Անցկացման ժամկետ
	2022 թ․ ապրիլ-հունիս

	3.4
	Անցկացման վայր
	ՀՀ Շիրակի, Լոռու և Տավուշի մարզեր

	3.5
	Ակնկալվող արդյունքներ
	1. Օժանդակող գործիք, որը կարող է համալրել և բազմակողմանի դարձնել դպրոցական դասընթացը,
1. կրթական գործընթացն առավել հետաքրքիր և դյուրին դարձնող ձևաչափ,
1. հայկական մշակույթի՝ մասնավորապես մանրանկարչության, հանդեպ հետաքրքության և իրազեկվածության բարձրացում,
1. ծրագիրը հնարավոր է դարձնել շարունակական՝ կազմակերպելով «Զարդագիր» հաղորդաշարի մյուս հաղորդումների դիտում-քննարկում, ընդլայնելով ներգրավված մարզերի, սահմանամերձ գյուղերի թիվը։ 

	3.6
	Ոչ ֆինանսական ցուցանիշներ
	Ծրագրի շրջանակներում անցկացվելու է 28 վարպետաց դաս 720 աշակերտի համար։ 

